
РЕЗЮМЕ В статье обсуждаются результаты исследования по определению уровня сформированности информационно-
коммуникативной компетентности студентов. Экспериментальная работа, проводимая в рамках НИР, направлена на 
формирование информационно-коммуникативной компетентности будущих учителей физики. Использование 
информационных технологий в учебном процессе способствует развитию творческой и учебной активности студентов по 
специальности. 

SUMMARY. The article discusses the results of research to determine the level of formation of students' information-
communicative competence. The experimental work carried out within the framework of the research work is aimed at forming the in-
formation-communicative competence of future physics teachers. The use of information technologies in the educational process helps to 
develop the creative and learning activity of students in their specialty. 

Ózbekstannıń keleshegi kóp tárepten bárkámal hám 

intellektuallıq intalı áwladtı tárbiyalawǵa baylanıslı. Bul 
zárúrli wazıypanı ámelge asırıw ushın óz watanına, 
xalqına, ǵárezsizlik ideyalarına sadıq, erkin hám ǵárezsiz 
pikir júritetuǵın balalardı kámal insanlar retinde jetilistiriw 
mámleket siyasatınıń ústin turatuǵın wazıypalarınan biri 
esaplanadı. Buǵan baylanıslı milliy ideya jetkinshekti 
ruwxıy bárkámal insan etip tárbiyalawda jetekshi ideya 
bolıp xızmet etedi. 

Úzliksiz tálim sistemasında, ásirese baslawısh 
bilimlendiriwde zamanagóy pedagogikalıq hám 
informaciya texnologiyaları tiykarında tálim-tárbiyanı 
shólkemlestiriw máselesine ayırıqsha itibar qaratılıp atır. 

Zamanagóy pedagogikalıq hám informaciya texnologi-
yaları tálim procesi nátiyjeliligin oqıwshılarda bilimge 
bolǵan qızıǵıwshılıǵın asırıp, oqıwshılardıń ózbetinshe 
islew procesin qáliplestiredi hám olardan ámeliyatda erkin 
paydalanıw kónlikpesin qáliplestiriwge xizmet etedi. 

Keleshegimizdi belgilewshi tiykarǵı hújjet esaplanǵan 
2017-2021 – jıllarda Ózbekstan Respublikasın rawajlandı-
rıwdıń tiykarǵı bes baǵdarı boyınsha Háreketler strategiya-
sında tórtinshi baslı jónelis «jámiyetlik tarawdı rawajlan-
dırıwdıń baslı jónelisleri» dep atalıp, onda baslawısh 
tálimge de ayrıqsha itibar qaratılıp, «Úzliksiz bilimlen-
diriw sistemasın jáne de jetilistiriw jolın dawam ettiriw, 
sıpatlı bilim xızmetleri imkaniyatların asırıw, ulıwma orta 
bilimlendiriw sıpatın túpkilikli jaqsılaw» hám basqa da 
itibarlı máselelerdi strategiya sıpatında qoyadı [1]. 

Ózbekstan milliy tálim-tárbiya procesinde multimedia 
quralların qollaw tájiriybesi qáliplesip atır. Sebebi, bul há-
zirgi waqıtta zaman talabı bolıp tabıladı. Rawajlanıp bara-
tırǵan informacion qurallar jámiyetimizde social rawaj-
lanıwınıń tiykarın belgileytuǵın dástúriy múmkinshi-likler 
menen bir qatarda insanlardıń qábileti, ǵayratkerligi, 
jumısqa dóretiwshilik jantasıwı, intelektual iskerligi, 
ǵárezsiz túrde óz bilim hám kónlikpelerin jetilistiriwi sıya-
qlı belgiler quraydı. Úlken kólemdegi maǵlıwmattı saqlaw, 
uzatıw, qabıllaw menen baylanıslı informaciya jaratıw 
procesi insan iskerligin túrli tarawlarında kompyu-ter 
texnologiyaların rawajlandırıwın názerde tutadı. 

 Insan oylawı oǵada jetilisip atır, bunda texnikalastırıw 
hám kompyuterlestiriw procesi tek ǵana óndiristiń túrli 
tarawları, bálki mádeniyat hám tálim tarawlarına da ózine 
isenimli kirip barıp atır. Kompyuter texnologiyalarınıń tez 
rawajlanıwı tálim procesin jańa basqıshqa kóterdi. Bul óz 
ornında tálim mazmunın, metod hám formaların qayta kó-
rip shıǵıw ushın jańa bilim hám de kónlikpeler menen jáne 
de bayıtıw zárúriyatın tuwdırdı. 

Búgingi kúnde jámiyetimizdiń túrli tarawlarında isker- 
lik kórsetiwshi qánigelerdiń profesionallıq dárejesi olardıń 
kompyuter texnologiyaların iyelegenligi menen de bel-
gilenedi. Bul hal zaman talabına aylanıp qaldı. Usı talapǵa 
juwap beriw ushın qánigelerdi tayarlaw procesinde, yaǵnıy  

tálim mákemelerinde jetkilikli baza jaratılıwı kerek. 
Házirgi waqıtta tálim mákemelerinde jańa pedagog-

ikalıq texnologiyalardıń ilimiy tiykarların jaratıw, olardı 
klassifikaciyalaw, metodikalıq áhmiyetin belgilew sıyaqlı 
aktual máseleler ústinde jumıs alıp barılmaqta. Jańa peda-
gogikalıq texnologiyalar degende, dástúriy hám dásturiy 
emes metodlar menen bir qatarda tálimdi kompyuter-
lestiriw de túsiniledi. Sol mániste barǵan sayın qáliplesip 
baratırǵan kompyuter-informaciya mádeniyatı informaci-
yanı jetkiziw hám qabıllawda jańa munasábetlerdi payda 
etedi, pikirlewdiń jańa túrin payda etedi. Bunda insan in-
formacion álem menen óz-ara baylanısqa kirisedi. Tele-
kommunikaciya (telefon, televidenie, radio) tarmaqlarınıń 
kompyuter tarmaqları menen birigiwi birden-bir jáhán in-
formaciya mákanın - multimedianı quraydı. Bul mákannıń 
eń zárúrli bólegi Internet tarmaǵı ásirese onıń giper-media 
xızmetlerin (World-Wide Web), gipermedia pochta, video 
konferensiyalar bolıp tabıladı. 

Multimedia (―kóp ortalıq‖ degen mánisti ańlatadı)-
zamanagóy informaciyalar texnologiyası bolıp, kompleks 
túsinikti ańlatadı. Multimedia informaciyanıń túrli kórin-
isleri-tekst, keste, grafika, sóylew, animaciya, mul-
tiplikatciya, video suwret, muzıka járdeminde informaci-
yanı jıynaw, saqlaw, qayta islew hám uzatıw wazıypaların 
atqaradı. Multimedia interaktiv (diologiyalıq) baylanıstiń 
jańa, jetilisken tekshesi bolıp, ol jaǵdayda paydalanıwshı 
júdá keń hám hár tárepleme informaciya aladı. Multimedia 
qurallarınan tálim alıw hám reklama sıyaqlı tarawlarda 
paydalanıladı.  Multimedia quralları tiykarında kishi 
mektep jasındaǵı oqıwshılarǵa tálim beriw házirgi kúnniń 
aktual máselelerinen bolıp tabıladı. 

Tálim procesinde multimedia quralların qollaw peda-
gogikalıq hám psixologiyalıq kózqarastan kútá úlken 
áhmiyetke iye. Ol jaǵdayda beriletuǵın material úyreni-
wshi tárepinen tereńirek ózlestiriledi, waqtın tejew múm-
kinshiligine erisiledi, alınǵan maǵlıwmat yadında uzaq 
waqıt saqlanadı, kishi mektep jasındaǵı oqıwshılardıń pas-
siv tıńlawshı retinde qatnasıwı qısqarıp, izleniwshilik hám 
biliw iskerligin jetilistiriwge qaratılǵan multimedia pro-
grammaları tálim procesine kórkemlik kiritiledi hám 
ámelde nátiyjeli qollanıladı. Basqasha etip aytqanda, mul-
timedialıq qurallar tálimniń emotsional-estetikaliq tásirlen-
iwin, maqsetke umtılıwın, izertlewshilik sıyaqlı motivlerdi 
aktivlestiredi.  Tálim alıwshı birinshi ret esitken temasınıń 
tek tórtten bir bólegin, kórgen materiallarınıń bolsa úshten 
bir bólegin  eslep qaladı hám  kórip, hám esitse informaci-
yanıń eliw payızın yadta saqlaydı. Ínteraktiv multimedia 
texnologiyalarınan paydalanǵanda bolsa bul kórsetkish 75 
% quraydı. 

Sol sebepli úlken kólemdegi informaciyanı qabıllaw, 
túsiniw hám salıstırmalı aktiv hám juwapkershilikli mu-
nasábetti tárbiyalawdıń psixofiziologikalıq hám estetik 
qasiyetlerin esapqa alıwshı multimedia teoriyasın soniń 

menen birge multimedia pedagogikasın jaratılıwına 
umtılıw kerek. 

Multimedianı qollaw ushın tómendegi texnik qurallar 
kerek boladı: kompyuter, lazer disklerdi oqıytuǵın SD 
ROM apparatı, SI-dawıs kartası, AS aktiv kolonka, SD-
kompakt disk eń zamanagóy kompyuterlerde joqarıdaǵı 
apparatlardıń geyparaları kompyuter ishine jaylastırıladı. 

Tálim procesinde multimedianı qollawda oqıtıwshıǵa 
házirshe programmalaytuǵın qánige jaqınnan járdem beri-
wi kerek. Programma dúziwshiler tárepinen orıs hám shet 
tillerdi tez hám ańsat úyreniwge járdem beretuǵın pro-
grammalar islep shıǵılǵan. Biraq, ózbek tilin úyreniw 
boyınsha derlik programmalar joq. Ózbekstan Respu-
blikası tálim mákemeleri ushın MTS jaratılǵan, oqıtıwda 
jańa pedagogikalıq texnologiyalar qollanılıp atır hám 
mámleket tiline úlken itibar berilip atır. Biraq, baslawısh 
klasslarda qaraqalpaq tilin úyreniw boyınsha jetilisken 
multimedia programmaları islep shıǵılǵan emes. Bunda 
qaraqalpaq tilin oqıtıw boyınsha multimedia programma-
ların dúziw bir qatar materiallıq qıyınshılıqlar menen 
baylanıslı. Biraq, kólemi onsha úlken bolmaǵan (mısalı, 
sabaqtıń 10 - 15 minutına mólsherlengen) ápiwayı qurallar 
hám bir dana jeke kompyuterler paydalanatuǵın multime-
dia programmasınıń scenariyın jazıwǵa urınıp kóriw 
metodist hám baslawısh klass oqıtıwshıları ushın aktual 
mashqala hám áyne waqıtta qızıqlı shınıǵıw bolıwı kerek. 

Ulıwma alǵanda, tálim sistemasında kompyuter texno-
logiyalarınan paydalanıwdıń tómendegi usılları ámelde: 

1. Multimedia sabaqlıǵı. 
2. Bilim hám kónlikpelerdi bekkemlew boyınsha 

tapsırmalar kompleksi keltirilgen metodikalıq usınıslar. 
3. Úyrenilip atırǵan temalar boyınsha teoriyalıq bilim-

ler baslawısh klass oqıwshıları tárepinen qanday dárejede 
ózlestirilip atırǵanın tekseriwge mólsherlengen test pro-
gramması. 

4. Bir tilden ekinshige yamasa bir álipbeden ekinshis-
ine ótkeriw; 

5. Elektron virtual kitapxana; 
6. Hár bir student ushın ámeliy tapsırmalardı tayarlaw 

hám basıp shıǵarıw programması; 
7. Diktant usılında oqıtıw, yaǵnıy oqıtıwshı hám 

oqıwshılar belgili aralıqta jaylasqan halda tálim beriw 
sisteması. 

 8. Internet tarmaǵına jalǵanǵan multimedia 
kompyuterleri. 

 9. Printer (tapsırmaların tayarlaw hám test nátiyjelerin 
shıǵarıw ushın). 

10. Kompyuter jalǵanǵan proyektor. 

Tómende biz sol usıllardan biri, kompyuterlesken 
sabaqlardıń eń ápiwayı túri shınıǵıwdı usınıw 
texnologiyası járdeminde, yaǵnıy kórgizbe retinde ótkeriw 
haqqında toqtap ótpekshimiz. 

Bul usılda sabaq ótkeriw ushın dawıs kartası hám ko-
lonkası ámeldegi bolǵan kompyuter, multimedia 
proyektorı hám MS Power Point programması járdeminde 
ótiletuǵın sabaq ushın kompyuterde slaydlar jaratıladı. 
Slaydlar belgili temanı jarıtıwshı tekst, súwret, sózlik, 
grammatikalıq qaǵıydalar menen baylanıslı bolǵan kestel-
er, animaciya effektleri, ózlestiriw dárejesin tekseriw ushın 
testler, dawıs, videorolik hám taǵı basqalardan dúziledi. 
Olar arnawlı bir logikalıq izbe-izlikte biriktiriledi. 
Slaydlardı almastırıwdıń waqıtı (interval) belgilenedi. 
Oqıwshı súwretti kóredi, esitedi. 

Bunday sabaq ótiwdiń texnikalıq tárepten eki usılı 
ámelde qollanıladı: 

1-usıl. Kompyuter tarmaǵı bar bolsa hár bir oqıwshı óz 
monıtorında kóredi; 

2-usıl. Multimedia texnologiyası tiykarındaǵı sabaq 
úlgisi. 

Bul maqsetti ámelge asırıw ushın tálim shólkeminiń 
baslawısh klass oqıwshıları ushın ana tili pánin tańladıq. 
Sabaqtı joybarlastırıwda, slaydlar tayarlawda tómendegi 
faktorlarǵa bólek itibar beriwimiz kerek. Tálim shólke-
minde bolsa ámeldegi bilimler tek rawajlandırıladı, yaǵnıy 
tilge tiyisli bilimler qaraqalpaq tilinıń til tarawları 
boyınsha emes, bálki birden-bir maqsetke jóneltirilgen 
túrde sóylewge mútajlik zárúrlikten kelip shıqqan halda 
komleks beriledi. Nátiyjede oqıwshılarda tema boyınsha 
óz pikirin ana tilinde erkin ańlata alıw kónlikpelerin jáne 
de rawajlandırıw názerde tutıladı. 

Hár bir tema yamasa temalar boyınsha slaydlar jaratıp, 
kórgezbeler paketin tayarlap qoyıw hám odan ónimli pay-
dalanıw múmkin. Mısalı grafik súwret, keste hám dia-
grammalardan grammatikalıq temanı túsindiriwde, dawıs 
járdeminde aytılıwı qıyınlaw bolǵan sózlerdi úyretiwde, 
animaciya hám vidio qurallarınnan qandayda bir 
shıǵarmanıń úzindi ústinde islewde sxema hám foto sú-
wretlerden oqıwshılardıń sózlik baylıǵın keńeytiw 
maqsetinde paydalanıw múmkin. 

Sonday eken, multimedialı texnologiyada tálim procesi 
tómendegishe keshedi. Kompyuterge úyreniletuǵın materi-
aldı kirgiziw arqalı baslawısh klass oqıwshıların pikir-
lewge, oqıwshılardıń tálim materialların yadta saqlaw 
dárejesin asıradı. Usınıń menen birge tálim materiallarına 
qızıǵıwshılıǵın arttırıp barıp, kompyuterde islew qábiletin 
ósiriwge xızmet etedi. 

